
Вынікі археалагічных наглядаў за землянымі работамі
ў Полацку ў 2014 годзе

У 2014 г. ажыццяўляўся археалагічны нагляд за 
землянымі работамі, якія праводзіліся ў межах зоны 
аховы культур'іага пласта Полацка (тэрыторыя Вя- 
лікага і Запалоцкага пасадаў) (мал. 1). Дазволы на 
права правядзення археалагічных даследаванняў 
былі выдадзены Інстытутам гісторыі НАН Беларусі 
на імя супрацоўніка УА «Полацкі дзяржаўны ўнівер- 
сітэт» I. У. Магалінскага. Актыўную дапамогу пад- 
час археалагічных прац аказваў вядучы навуковы 
супрацоўнік Нацыянальнага Полацкага гісторыка- 
культурнага музея-запаведніка А. А. Салаўёў.

Археалагічныя ^аследаванні на вул. Ф. Міро- 
навай і яе завулках. На тэрыторыі ІІолацка, абме- 
жаванай вул. Ф. Міронавай і яе завулкамі, у ацошнія 
гады назіралася актыўная гаспадарчая і будаўнічая 
дзейнасць, што дазволіла ўдакладніць даныя аб ха- 
рактары культурных напластаванняў, часе засялен- 
ня і гаспадарчых занятках мясцовага насельніцтва.

Паасобныя даследаванні тут здзяйснялі супра- 
цоўнікі Нацыянальнага полацкага гісторыка-куль- 
турнага музея-запаведніка пад кіраўніцтвам А. А. Са- 
лаўёва ў 2005-2006 гг. Даследаванні зводзіліся да 
археалагічнага нагляду за пракладкай камунікацый 
па вул. Ф. Міронавай.

У 2005 г. праводзіўся нагляд за пракладкай газа- 
правода па вул. Ф. Міронавай у раёне дамоў 26-34. 
Агульная працягласць траншэі склада 160 м пры ся- 
рэдняй магутнасці культурнага слою 1,4 м. У маце- 
рыковых ямах і перадмацерыковым слоі выяўлены 
матэрыялы ХІ-ХІП стст. Сярод знаходак пераважаюць 
керамічныя вырабы. Выяўлена таксама некалькі 
фрагментаў ружовага шыфернага сланцу са слядамі 
апрацоўкі.

У 2006 г. ажыццяўляўся нагляд за пракладкай 
водаправода (агульная працягласць — 700 м) уздоўж 
усёй вул. Ф. Міронавай. У выніку быў зафіксаваны 
культурны слой ХІ-ХІІ стст. у межах мацерыковых 
ям і знойдзены паасобныя матэрыялы XVIII ст. 
(геральдычная кафля) [6, с. 114-124].

У 2008 г. археалагічныя даследаванні ў непасрэд- 
най блізкасці ад гэтай часткі пасадскай тэрыторыі 
праводзіла экспедыцыя Інстытута гісторыі НАН Бе- 
ларусі пад кіраўніцтвам М. В. Клімава. У выніку 
раскопак была зроблена выснова, што плошча паў- 
ночна-ўсходняй часткі Запалоцкага пасада вагалася 
ў залежнасці ад перыяду і мела найбольшае пашы- 
рэнне ў канцы XI - першай палове XIII ст. - 12 га 
[3, с. 97-98].

У 2010 г. археалагічны нагляд за пракладкай 
газаправода па 5-му зав. Ф. Міронавай праводзілі 

супрацоўнікі Нацыянальнага Полацкага гісторыка- 
культурнага музея-запаведніка пад кіраўніцтвам
I. У. Магалінскага. Агульная працягласць траншэі 
склада 180 м пры максімальнай магутнасці культур
нага слоя 1,3 м. Сярод матэрыялаў, атрыманых пад- 
час археалагічных прац, пераважае кераміка XII— 
XIII стст., таксама сустракаюцца фрагменты кафлі 
і венцаў гаршкоў XVH-XVIII стст. [4, с. 9].

У 2011 г. I. У. Магалінскі ажыццяўляў археала- 
гічны нагляд за землянымі работамі, а таксама пра- 
водзіў шурфоўку ў двары д. 27. У выніку была выяў- 
лена невялікая па магутнасці праслойка чорнай 
зямлі, насычаная керамічнымі матэрыяламі пера- 
важна ХІІ-ХІІІ стст., што ўказвае на існаванне тут 
пасяленняў на працягу кароткага адрэзка часу.

У 2012-2013 гг. на тэрыторыі вуліцы Ф. Мірона- 
вай і яе завулкаў I. У. Магалінскі правёў неаднаразо- 
выя археалагічныя нагляды за землянымі работам! 
падчас пракладкі газа- і водаправодаў, будаўніцтва 
жылых дамоў. У выніку былі пацверджаны даныя 
папярэдніх даследаванняў гэтай тэрыторыі.

У ходзе археалагічных прац падчас земляных 
работ у 2014 г. быў выяўлены культурны пласт ма- 
гутнасцю 1,4 м пры сярэдняй магутнасці 0,6-0,8 м. 
Назіралася істотнае паніжэнне культурнага пласта 
ў накірунку поўдзень-поўнач. Найболыи захаваны 
слой быў зафіксаваны ў паўночнай і цэнтральнай 
частцы раёна. Культурны пласт на даследаваных 
у 2014 г. участках дастаткова аднародны і ўяўляе 
з сябе цёмна-шэрую, сухую, дробнакамкаватую глебу. 
У выніку актыўнай будаўнічай і гаспадарчай дзей- 
насці на пэўнай плошчы вывучаных участкаў куль
турны слой знаходзіцца ў пераадкладзеным стане.

Самыя раннія матэрыялы (кераміка) дазваляюць 
выказаць меркаванне адносна першага засялення 
дадзенай тэрыторыі ўжо ў XII ст. Найболып верагод- 
на, што ў XII—XIII стст. яна адносілася да сельскага 
паселііпча-спадарожніка Полацка, а таксама выкон- 
вала функцыю агародаў гарадскога насельніцтва. 
На тэты факт указвае дастаткова бедная матэрыяль- 
ная культура, прадстаўленая ў археалагічным ма- 
тэрыяле толькі фрагментам! керамічных начынняў. 
Поўная адсутнасць матэрыялаў XIV-XVI стст. дазва- 
ляе сцвярджаць, што жыццё на дадзенай тэрыторыі 
аднавілася толькі ў XVII ст., аб чым сведчаць такса
ма картаграфічныя даныя.

Археалагічныя даследаванні на тэрыторыі 
Вялікага пасада. У 2014 г. праводзілася археалагіч- 
нае вывучэнне двух аб’ектаў у межах былога Вялі-

кага пасада старажытнага Полацка. Падчас даследа- цячага садка ў 1962 г. Г. В. Штыхаў. Даследчык 
ванняў на аб’екце па рэканструкцыі цеплатрасы па адзначаў, што найбольш старажытныя напластаван- 
адрасе вул. Камуністычная, д. 20 быў зафіксаваны ні ў катлаване пад будучы будынак утрымліваюць 
пераадкладзены характар культурнага пласта, які матэрыялы ХІ-ХІІ стст. Сярод з'находак, выяўленых
не ўтрымліваў знаходак. У сувязі з гэтым засяродзім падчас нагляду 1962 г., трэба адзначыць кераміку,
увагу на земляных працах, якія праводзіліся пад- праселкі, арнаментаваны касцяны грэбень [8, с. 8].
час рэканструкцыі полацкай Дзіцячай школы ма- У 1992 г. недалёка ад месца даследаванняў архе-
стацтваў (вул. Камуністычная, 7). алагічныя раскопкі праводзіліся пад кіраўніцтвам

Земляныя працы на аб’екце зводзіліся да распра- С. В. Тарасава (раскопкі каля Воданапорнай вежы - 
цоўкі шэрагу траншэй для пракладкі камунікацый сучасны экалагічны музей). Даследчык адзначыў, 
(траншэі пад каналізацыю і водаправод) і ўмацаван- што перадмацерыковыя слаі належаць да XI—XII стст. 
ня фундаментаў існуючага будынка. Агульная пра- (кераміка), аднак пляцоўка раскопу ў XVI-XVII стст. 
цягласць траншэй пад камунікацыі складала 57,5 м трапіла пад шчыльную забудову, што значна пашко- 
(траншэя пад водаправод - 27,5 м, каналізацыя - дзіла ранейшыя напластаванні [7, с. 8].
40 м), сярэдняя глыбіня траншэй - 1,5-1,7, шырыня - У 2009-2010 гг. выратавальныя археалагічныя
0,8-1,0 м. даследаванні праводзіліся пад кіраўніцтвам М. В. Клі-

Дадзеная тэрыторыя дастаткова добра вывуча- мава. Па выніках работ даследчык вылучыў у раз
ная ў археалагічным плане. У непасрэднай блізкасці віцці паўночнай часткі Вялікага пасада некалькі 
ад месца даследаванняў праводзіў археалагічны на- этапаў, самы ранні з якіх датаваны канцом X - пер- 
гляд за землянымі работамі падчас будаўніцгва дзі- шай паловай ХПІ ст. Нягледзячы на тое, што куль-

турны пласт XIV-XVIII стст. быў амаль поўнасцю 
знішчаны ў выніку актыўнай будаўнічай дзейнасці, 
атрыманыя матэрыялы сведчаць аб наяўнасці ў гэ- 
тай частцы пасада пабудоў простых гараджан і ма- 
гнатаў [2, с. 63-64].

Культурны слой у межах даследаванага участ
ка 2014 г. моцна пашкоджаны ў выніку актыўнай 
будаўнічай дзейнасці ў XX ст. Магутнасць культурна- 
га пласта - 2,0 м пры сярэдняй магутнасці 1,5—1,6 м. 
Культурны слой зафіксаваны на працягу ўсёй глыбі- 
ні траншэй, а мацярык выяўлены толькі на адным 
з участкаў і ўяўляе з сябе светла-жоўты, вільготны, 
дробнакамкаваты пясок. Верхняя частка культурных 
напластаванняў прадстаўлена баластнымі адкладан- 
нямі, а ніжняя - слоем чорнай, вільготнай, буйна- 
камкаватай глебы з уключэннямі фрагментаў цэ- 
глы і керамікі.

Сярод артэфактаў, выяўленых падчас даследа- 
вання, пераважае кераміка, найбольш раннія прадме- 
ты якой датаваны XI—XIII стст. Сярод знаходак так- 
сама трэба адзначыць фрагмент керамічнай люлькі 
XVII ст. і два нажы XVII-XVIII стст.

Асаблівае значэнне мае знаходка ўнікальнага для 
тэрыторыі Беларусі артэфакта - амулета-змеявіка 
(мал. 2). Прадмет быў выяўлены сярод іншых зна
ходак XII—XVIII стст. на ўчастку траншэі з пераад- 
кладзеным слоем.

Амулеты-змеявікі - гэта двухбаковыя падвескі 
ў выглядзе медальёнаў, якія на адным баку маюць 
кананічную хрысціянскую выяву, а на другім — 
нехрысціянскі матыў, так званую змеепадобную кам- 
пазіцыю [1, с. 47]. Полацкі змеявік уяўляе з сябе 
круглы, двухбаковы, плоскі выраб дыяметрам 5,4 см. 
На адным баку прадмета - антрапаморфная кампа- 
зіцыя з выявай святых Кузьмы і Дзям’яна, а такса- 
ма кругавы надпіс у кропкавым абадку. На другім 

баку амулета — змеепадобная кампазіцыя, што скла- 
даецца з цэнтральнай выявы жаночай галавы і вась- 
мі змяіных пысаў, якія адыходзяць ад яе ў розныя 
бакі. Прадмет літы, з вушкам для падвешвання, 
зроблены з металічнага сплаву на аснове медзі з вя- 
лікім утрыманнем дадзенага металу (выяўлена пад
час візуальнага агляду). Святыя прадстаўлены паро- 
ставымі фігурамі з дэталёва акрэсленымі рысамі ад- 
зення. Атаясаміць прадстаўленыя на амулеце антра- 
паморфныя выявы з кананічнымі выявамі святых 
лекараў Кузьмы і Дзям’яна дазваляюць амулеты- 
змеявікі, на якіх захаваліся адпаведныя надпісы 
з указанием імёнаў менавіта гэтых святых. Паміж 
фігурамі святых — працвіўшы крыж (па іншых мер- 
каваннях - стылізаваная фігура Збаўцы). Надпіс 
у кропкавым абадку прадстаўлены добравядомай 
формулай на грэчаскай мове «АГІОС АГІОС...... 
Шматкратнае паўтарэнне слова «АПОС» у надпісе, 
відавочна, з’яўляецца ўказаннем на той факт, што 
майстар-ювелір, які займаўся вытворчасцю гэта- 
га прадмета, не разумеў сэнсу тэкставай формулы 
і капіраваў літары, як выявы.

Аналогіі падобным вырабам сустракаюцца ў Ся- 
рэднім Падняпроўі (Кіеўшчына), дзе знаходзіўся цэнтр 
вытворчасці гэтых прадметаў [5, с. 77-78]. На тэры- 
торыі Беларусі вядомы адзін такі змеявік (месца 
знаходкі не вядома), які датаваны XIII ст. У цэлым 
вырабы з выявамі Кузьмы і Дзям’яна звычайна дату- 
юць XIII—XV стст. Полацкія экзэмпляр таксама трэ
ба датаваць у межах гэтага храналагічнага адрэзку.

Археалагічны нагляд за землянымі работамі 
падчас капітальнага рамонту Дзіцячай школы ма- 
стацтваў па адрасе вул. Камуністычная, 7 у Полац
ку ў 2014 г. даў багаты матэрыял для далейшага вы- 
вучэння Вялікага пасада старажытнага горада. Ня- 
гледзячы на пераадкладзены характар культурных

Мал. 2. Амулет-змеявік: а - аверс; б - рэверс. Кал Яровы метал. XII 1-Х V стст. Даследаванні на вул. Камуністычнай, 7. 
г. Полацк. Віцебская вобласць. 2014 г.

напластаванняў, на больший плошчы правядзення 
земляных работ падчас прац атрымалася выявіць 
надзвычай цікавыя артэфакты, якія дазваляюць 
сцвярджаць, што дадзеная частка пасада была за
селена на мяжы X1-XII стет, (керамічныя матэ- 
рыялы). Пра высокі сацыяльны і маёмасны статус 

насельнікаў гэтай тэрыторыі сведчыць і знаходка 
надзвычай статуснай рэчы - амулета-змеявіка.

Такім чинам, далейшыя археалагічныя працы 
падчас наглядаў за землянымі работамі маюць вялі- 
кія перспективы і могуць асвятліць новыя пытанні 
ў гістарычнай тапаграфіі старажытнага Полацка.

Резюме

И. В. Магаданский

Результаты археологических наблюдений за земляными работами 
в Полоцке в 2014 году

Подведен итог археологических наблюдений за земляными работами в Полоцке, которые исследователи осущест
вляли в течение 2014 г. В ходе работ на территории Великого и Заполоцкого посадов города в зоне охраны культурного 
пласта были уточнены данные относительно характера культурных напластований, а также обнаружены интересные 
находки, которые позволяют судить о времени заселения и статусе населения исследуемых территорий. Сделан вывод, 
что дальнейшие археологические исследования, проводимые во время надзоров за земляными работами, имеют боль
шие перспективы и могут осветить новые вопросы в исторической топографии древнего Полоцка.

Summary

I. Mahalinski

Results of archaeological observations for earth works in Polotsk in 2014

The results of archaeological observations for earthworks carried out in Polotsk in 2014 are resumed in the article. It is emphasized 
that the information on cultural beddings on the territory of Great and Zapolotsk trading quarters, the zone of cultural stratum 
protection, was specified; interesting findings, that make it possible to learn more about the time of settlement as well as the 
status of population on the learnt territories, were got. It is concluded that further archaeological observations for earthworks are 
very perspective and will help to learn new aspects of historical topography of ancient Polotsk.

